
Padze 1 

LA CONTA DE LA RATTA 
COGNE (KATIA CUAZ)  

Padze 1 

En passèn dezó l’ÉTCHENDA, eunna RATTA ch’é strachaye la PÉ. 

 

Padze 2 

La ratta vat tché lou COODAGNÉ é léi dit :  

« Coodagné, pe piézì, rémenda-meu la pé que me séi strachaye en passèn dezó l’étchenda ! ». 

« Bièn chu ! » léi répòn lou coodagné « Méi pe so, d’éi bezouén di SÉYE ! ». 

 

Padze 3 

La ratta va dou GADÉIN é léi dit :  

« Gadéin, pe piézì, bailla-meu de séye pe lou coodagné ! ». 

« Bién chu ! » léi répòn lou gadéin « Méi pe so, d’éi bezouén de la FARENNA ! ». 

 

Padze 4 

La ratta va véire lou MELENÉI é léi dit : 

« Melenéi, pe piézì, bailla-meu de la farenna pe lou gadéin ! ». 

« Bién chu ! » léi répòn lou melenéi « Méi pe so, d’éi bezouén dou BIÒ ! ». 

 

Padze 5 

La ratta va véire lou TSAN de biò é léi dit :  

« Tsan de biò, pe piézì, bailla-meu dou biò pe lou melenéi ! ». 

« Bièn chu ! » léi répòn lou tsan de biò « Méi pe so, d’éi bezouén dou FÉMÉI, pe fare créitre lou 

biò ! ». 

 

Padze 6 

Adòn la ratta va véire la VATSE é léi dit : 

« Vatse, pe piézì, bailla-meu de féméi pe lou tsan de biò ! ». 

« Bièn chu ! » léi répòn la vatse « Méi pe so, d’éi bezouén dou FEN ! ». 

 

Page 7 

Adòn la ratta va véire lou PRO é léi dit :  

« Pro, pe piézì, bailla-meu de fen pe la vatse ! ». 

« Bièn chu ! » léi répòn lou pro « Méi pe so, d’éi bezouén de l’aivie, pe fare créitre l’ÉABA ! ». 

 

Padze 8 

É la ratta va véire lou RU é léi dit : 



 

Padze 2 

 

« Ru, pe piézì, bailla-meu d’AIVIE pe lou pro ! ». 

 

Page 9 

Adòn lou RU baille l’AIVIE a la RATTA que la poote ou PRO ; 

é lou PRO léi baile lou FEN que poote a la VATSE ; 

é la VATSE léi baille lou FÉMÉI que poote ou TSAN de biò ; 

é lou TSAN de biò léi baille lou BIÒ que poote ou MELENÉI ; 

é lou MELENÉI léi baille la FARENNA que poote ou GADÉIN ; 

é lou GADÉIN léi baille le SÉYE que poote ou COODAGNÉ ; 

é lou COODAGNÉ léi remende la PÉ que l’ére stracha-se passén dezó l’ÉTCHENDA ! 


